
SOALAN

Puan Hajah Fuziah Binti Salleh [Kuantan] minta MENTERI 
PERUSAHAAN PERLADANGAN DAN KOMODITI menyatakan

(a) sama ada pihak Kerajaan akan menghentikan usaha 

penukaran status hutan simpan kekal kepada hutan ladang; 

dan

(b) apakah tindakan Kerajaan ke atas projek hutan ladang yang 

terbengkalai.

JAWAPAN :

Tuan Yang Di-Pertua,

Untuk makluman Ahli Yang Berhormat, di bawah Akta Perhutanan Negara 

1984, ladang hutan diwartakan sebagai hutan pengeluaran kayu 

{production forest). Kawasan-kawasan yang digazetkan sebagai ladang 

hutan adalah merupakan hutan terosot (degraded forest) yang hanya 

melibatkan lebih kurang 5 peratus sahaja daripada kawasan hutan 

simpan.

Berkaitan penukaran status Hutan Simpan Kekal (HSK) kepada hutan 

ladang adalah dimaklumkan bahawa ianya di bawah bidang kuasa pihak 

Kerajaan Negeri. Dalam hal ini, sebarang usaha penukaran hutan asli di 

dalam HSK kepada hutan ladang termasuk pengeluaran permit 

penggunaan tanah bagi tujuan ini adalah tertakluk kepada syarat yang 

ditetapkan oleh Jabatan Perhutanan Negeri.

Tuan Yang Di-Pertua,

Untuk makluman Ahli Yang Berhormat, buat masa ini tiada pembangunan 

ladang hutan di bawah Program Pembangunan Ladang Hutan (PPLH) 

seliaan Kementerian ini yang terbengkalai. Ini kerana, semua syarikat di 

bawah PPLH adalah terikat dengan syarat dan peraturan yang termaktub 

dalam perjanjian pinjaman.

Sekian, terima kasih.

Dr. Hajah Siti Mariah Binti Mahmud [ Kota Raja ] minta MENTERI 
PENGANGKUTAN menyatakan senarai dan jumlah kos pemasangan 

AES yang telah dipasang dan yang bakal dipasang di seluruh negara serta 

jumlah saman yang telah dikeluarkan semenjak ia diperkenalkan 

sehingga sekarang.



JAWAPAN

Tuan Yang di-Pertua,

Untuk makluman Ahli Yang Berhormat, Automated Enforcement System 

(AES) telah pun dijenamakan semula sebagai Automated Awareness 

Safety System (AwAS) dan akan meneruskan penguatkuasaan kamera 

sedia ada. Sehingga kini, sebanyak 21 kamera AwAS telah beroperasi 

melibatkan 8 lokasi di negeri Perak, 2 lokasi di negeri Selangor, 3 lokasi 

di Kuala Lumpur, 2 lokasi di Putrajaya, 2 lokasi di Johor, 1 lokasi di 

Kelantan, 1 lokasi di Kedah dan 2 lokasi di Terengganu. Sementara itu, 

pemasangan kamera tambahan AwAS adalah bergantung kepada 

keperluan dan permintaan daripada Pihak Berkuasa Tempatan, Lembaga 

Lebuhraya Malaysia, orang awam serta melalui kajian oleh pihak MIROS 

dan PDRM sekiranya sesuatu lokasi tersebut dikenal pasti sebagai 

kawasan kerap berlaku kemalangan.

Segala kos berkaitan pembangunan dan operasi sistem serta infrastruktur 

AwAS dibiayai oleh syarikat penyedia perkhidmatan AwAS.-Sehingga 30 

Jun 2017, jumlah saman yang telah dikeluarkan melalui AwAS adalah 

sebanyak 3,007,214 saman.


